
客居〈（三首）〉

作者：戴良　元末明初

本作品收錄於《列朝詩集/甲前05》

豫作全身計，遠投東海行。

地偏惟養拙，歲久未知名。

苔徑當湖闢，柴門逐水成。

牧童時聚笑，窮老一先生。

漂流何所往，寂寞住湖陰。

道路無知己，飢寒亂此心。

草枯春牧遠，浪闊夜流深。

敢憚艱虞事，衰年自不禁。

寥落空山裏，松門晝亦關。

江鄉千里隔，天地一身閒。

聽雨多臨水，看雲長傍山。

客居

自今幽思熟，無復歎時艱。

此作品在全世界都属于公有领域，因为作者逝世已经超过100年，且作品于1931年1月1日

之前出版。

